
ՆԵՐԿԱՅԱՑՈՒՑՉԻ ԳՐԱՍԵՆՅԱԿ

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 4-Ի N 1289-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2021 ԹՎԱԿԱՆԻ ԴԵԿՏԵՄԲԵՐԻ 17-Ի N 1443-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2019 ԹՎԱԿԱՆԻ ՕԳՈՍՏՈՍԻ 23-Ի N 1181-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ 
1. Ընթացիկ իրավիճակը և Նախագծի ընդունման անհրաժեշտությունը
2019 թվականի հուլիսի 7-ին ընդունվել և նույն թվականի օգոստոսի 4-ին ուժի մեջ էր մտել «Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքը, իսկ դրանում լրացումներ և փոփոխություններ նախատեսող օրենքի փաթեթն ուժի մեջ մտավ 2021 թվականի դեկտեմբերի 16-ին (այսուհետ՝ Օրենք): Փոփոխությունների հիմնական նպատակը Ներկայացուցչի լիազորությունների ծավալային աճով պայմանավորված նոր լիազորությունների և կառուցակարգերի ամրագրումն էր օրենսդրական հարթությունում: Արդյունքում, Մարդու իրավունքների եվրոպական դատարանում Հայաստանի Հանրապետության ներկայացուցչի պաշտոնը վերանվանվեց Միջազգային իրավական հարցերով ներկայացուցիչ՝ հաշվի առնելով, որ բացի Եվրոպական դատարանից Հայաստանի Հանրապետության ներկայացուցչությունն իրականացվում է նաև Արդարադատության միջազգային դատարանում, միջազգային արբիտրաժներում և օտարերկրյա դատարաններում: Նկատի ունենալով, որ Օրենքի կարգավորման առարկան գործող իրավիճակին և փաստացի կատարվող աշխատանքին է համապատասխանեցվել և Ներկայացուցչի կողմից ներկա պահին իրականացվող բոլոր լիազորություններն օրենսդրորեն ամրագրում են ստացել՝ հիշյալ փոփոխություններն արտացոլվել են նաև Ներկայացուցչի գրասենյակի, ինչպես նաև Վարչապետի աշխատակազմի կանոնադրությունների մեջ: 
Միևնույն ժամանակ, հարկ է նկատի ունենալ, որ «Մարդու իրավունքների եվրոպական դատարանում Հայաստանի Հանրապետության ներկայացուցչի լիազորությունների իրականացման կարգը հաստատելու մասին» Հայաստանի Հանրապետության կառավարության 2019 թվականի օգոստոսի 4-ի N 1289-Լ, ինչպես նաև «Միջգերատեսչական հանձնաժողով ստեղծելու, դրա կազմը և աշխատակարգը հաստատելու մասին» Հայաստանի Հանրապետության վարչապետի 2021 թվականի դեկտեմբերի 17-ի N 1443-Ա որոշումների կարգավորումները ևս պետք է համապատասխանեցնել առկա կարգավորումներին: Հիշյալ որոշումներում փոփոխությունների և լրացումների անհրաժեշտությունը բխում է նաև ««Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքում փոփոխություններ և լրացումներ կատարելու մասին» ՀՕ-414-Ն, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» ՀՕ-415-Ն, «Հանրային ծառայության մասին» օրենքում փոփոխություններ կատարելու մասին» ՀՕ-416-Ն, «Կառավարության կառուցվածքի և գործունեության մասին» օրենքում փոփոխություն կատարելու մասին» ՀՕ-417-Ն, «Ազգային ժողովի կանոնակարգ» սահմանադրական օրենքում փոփոխություն կատարելու մասին» ՀՕ-418-Ն օրենքների կիրարկումն ապահովող միջոցառումները հաստատելու մասին» Վարչապետի 2022 թվականի N 276-Ա որոշմամբ հաստատված հավելվածի 1-ին և 4-րդ կետերից:


2. Առաջարկվող կարգավորման բնույթը
[bookmark: _GoBack]Նկատի ունենալով, որ Օրենքի կարգավորման առարկան գործող իրավիճակին և փաստացի կատարվող աշխատանքին է համապատասխանեցվել և Ներկայացուցչի կողմից ներկա պահին իրականացվող բոլոր լիազորություններն օրենսդրորեն ամրագրում են ստացել, ինչպես նաև այն, որ ասվածով պայմանավորված արդեն իսկ փոփոխություններ են կատարվել Ներկայացուցչի գրասենյակի և Վարչապետի աշխատակազմի կանոնադրություններում՝ որպես սույն գործընթացի շղթայական և տրամաբանական շարունակություն նոր կարգավորումները պետք է արտացոլվեն նաև վերոթվյալ ակտերում: Մասնավորապես, հիշյալ ենթաօրենսդրական ակտերում առաջարկվող փոփոխությունները հիմնականում վերաբերում են Ներկայացուցչի անվան և համապատասխանաբար Գրասենյակի անվան փոփոխություններին, ինչպես նաև օրենսդրական մակարդակում նորովի ամրագրում ստացած լիազորության, այն է՝ միջպետական վեճերում Հայաստանի Հանրապետության ներկայացուցչությունը, իրականացման կարգի սահմանումը: Միևնույն ժամանակ, պետք է նկատել, որ նախկին փոփոխությունների փաթեթի շրջանակներում տեխնիկական վրիպակի հետևանքով Գրասենյակի «Մարդու իրավունքների եվրոպական դատարանում Հայաստանի Հանրապետության շահերի պաշտպանության» վարչության անունը ևս փոփոխվել էր, այնինչ, սույն վարչության լիազորությունները և գործառույթները որևէ փոփոխության չեն ենթարկվել, հետևաբար, վարչության անունը ևս ենթակա չէ փոփոխման: Սույն նախագիծը միտված է նաև տեղի ունեցած տեխնիկական վրիպակի շտկմանը: Բացի այդ, կանոնադրության մեջ անհրաժեշտ է լրացում կատարել առ այն, որ Գրասենյակի կողմից է իրականացվում Հայաստանի Հանրապետության կառավարության կողմից եվրոպական դատարան ներկայացվող միջանկյալ միջոցի պահանջի նախագծմանն ուղղված աշխատանքները: Սույն լիազորությունը բխում է Օրենքի 7-րդ հոդվածի 2-րդ մասից:

3. Նախագիծը մշակող մարմինը
Նախագիծը մշակվել է Վարչապետի աշխատակազմի Միջազգային իրավական հարցերով ներկայացուցչի գրասենյակի կողմից:
4. Կապը այլ ռազմավարական փաստաթղթերի հետ
Նախագծի ընդունման անհրաժեշտությունը չի բխում այլ ռազմավարական փաստաթղթերից:

5. Ակնկալվող արդյունքը
Նախագծով առաջարկվող կարգավորումների ընդունման արդյունքում համարժեք կարգավորումներ կնախատեսվեն Օրենքից բխող մնացած ենթաօրենսդրական ակտում։ 



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 4-Ի N 1289-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2021 ԹՎԱԿԱՆԻ ԴԵԿՏԵՄԲԵՐԻ 17-Ի N 1443-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2019 ԹՎԱԿԱՆԻ ՕԳՈՍՏՈՍԻ 23-Ի N 1181-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2020 թվականի օգոստոսի 4-ի N 1289-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության, «Հայաստանի Հանրապետության վարչապետի 2021 թվականի դեկտեմբերի 17-ի N 1443-Ա որոշման մեջ փոփոխություններ կատարելու մասին» և «Հայաստանի Հանրապետության վարչապետի 2019 թվականի օգոստոսի 23-ի N 1181-Լ որոշման մեջ փոփոխություն և լրացում կատարելու մասին» Հայաստանի Հանրապետության վարչապետի որոշումների նախագծերի ընդունմամբ պետական բյուջեում ծախսերի ավելացում չի նախատեսվում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 4-Ի N 1289-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2021 ԹՎԱԿԱՆԻ ԴԵԿՏԵՄԲԵՐԻ 17-Ի N 1443-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2019 ԹՎԱԿԱՆԻ ՕԳՈՍՏՈՍԻ 23-Ի N 1181-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2020 թվականի օգոստոսի 4-ի N 1289-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության, «Հայաստանի Հանրապետության վարչապետի 2021 թվականի դեկտեմբերի 17-ի N 1443-Ա որոշման մեջ փոփոխություններ կատարելու մասին» և «Հայաստանի Հանրապետության վարչապետի 2019 թվականի օգոստոսի 23-ի N 1181-Լ որոշման մեջ փոփոխություն և լրացում կատարելու մասին» Հայաստանի Հանրապետության վարչապետի որոշումների նախագծերի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

